
 Ma-aḫ-ḫa-an-ma i-ia-aḫ-ḫa-at nu GIM-an I-NA ḪUR.SAGLa-wa-ša a-ar-ḫu-un 

 nu-za DU NIR.GÁL EN-IA pa-ra-a ḫa-an-da-an-da-a-tar te-ek-ku-uš-ša-nu-ut 

 nu GIŠkal-mi-ša-na-an ši-ia-a-it nu GIŠkal-mi-ša-na-an am-me-el KARAŠ.ḪI.A-IA 

 uš-ki-it KUR URUAr-za-u-wa-ia-an uš-ki-it nu GIŠkal-mi-ša-na-aš pa-it 

 nu KUR URUAr-za-u-wa GUL-aḫ-ta ŠA mu-uḫ-ḫa-LÚ-ia URUA-pa-a-ša-an URU-an GUL-aḫ-ta 

 mU-uḫ-ḫa-LÚ-na ge-nu-uš-šu-uš a-še-eš-ta na-aš ir-ma-li-ia-at-ta-at 

 


